
N
iandry aty aorian’ny Fetim-pirenena, vao sahy
nampiakatra ny vidin’ny lasantsy  ny fitondrana
Rajoelina Andry ary dia nihambo indray fa mit-

sinjo ny vahoaka madinika hono. Ny marina izay tsy
fantatry ny vahoaka tsy mandady harona anefa dia
izy ihany no mameno ny elanelam-bidy eo amin’ny vi-
diny tena izy raha ny vidin’ny barila iray eo amin’ny
sehatra iraisam-pirenena dia ny vahoaka mandoa
hetra ihany no mameno ny banga amin’ny alàlan’ny
hetra aloany. Raha ny marina mantsy dia tsy latsaky
ny valo arivo ariary no tokony ho vidin’ny iray litatra
amin’ny lasantsy kanefa dia latsaka ariary zato ny
enina arivo eny amin’ny toby famatsiana. Araka izany
dia misavovona indray ny trosan’ny mpamatsy solika
tsy maintsy ho efain’ny mpitondra. Ny loza anefa dia
ny eo tsy voahilika, ny eo mitombo ihany. Nitsinjo ny
vahoaka ihany koa, hono, ny mpitondra ka izy no na-
metra ny saran-dàlan’ny fitateram-bahoaka ho enin-
jato ariary. Ny zav-doza ihany koa dia ireo mpitantana
kôperativam-pitaterana, izay nilaza tamin’izany fo-
toana izany, fa manohana izao fitondrana izao ihany
no nifampiraharaha momba io fisondrotan’ny saran-
dàlana voalaza etsy ambony io. Araka nyfantatra
anefa dia ny any amin’ny Faritra dia nampiakatra ny
saran-dàlana dimampolo isanjato raha oharina amin’
ny teo aloha. Raha ny marina ihany koa dia tsy anja-
ran’ny fitondrana sy olona vitsivitsy no mametra izany
fa fanapahan-kevitra miaraky ny koperativa rehetra
mijoro sy miasa eo amin’ity sehatra ity. Na tiana anefa
na tsy tiana dia roa andro taorian’ny fiakaran’ny vidin-
tsolika dia efa hita eny an-tsena rehetra eny fa mia-
katra sahady ny vidin’ny zavatra ilain’ny mponina
andavanandro. Ny mahagaga dia tsy sahy milaza ny
tena marina toy ny nataon’ny tale jeneralin‘ny OMH
ny filohan’ny Repoblika. Ampahatsiahivina fa zato sy
efatra arivo no ividianana ny iray litatra amin’ny ga-
zoala any ampotony kanefa efajato sy telo arivo no
namarotan’ny tobim-pamatsiana izany talohan’ny nia-
karany. Araka izany dia  nisy fitonjato isaky ny litatra
izany no nofenoina izay misitery aloha hatreto hoe

avy aiza izany. Azo inoana fa afaka fotoana fohy dia
hahatsapa ny mpiasa rehetra fa tsy misy varany ny
fanondrotana karama, dimy, teloambinifolo, dimy am-
biroapolo isan-jato nomen’ny fitondrana. Etsy anki-
lany dia hisy fiantraikany amin’ny orinasa tsy mian-
kina ihany koa ny fisondrotry ny solika izay hanery ny
tompon’ny orinasa hampihena ny mpiasa ao aminy
ary dia hitombo indray koa ny tsy an’asa izay hampi-
rongatra ny tsy fandriampahalemana indray. Mitatao
eo an-dohan’ny Malagasy indray ny loza manaraka
haterak’ity fisondrotry ny vidin’ny solika ity. Mahari-
pery tokoa ve ny Malagasy sa matahotra ny famore-
tana ka tsy sahy mitraotra? Mbola ao an-tsain’ny
maro ny fisainana hoe “aleo maty rahampitso, toy
izay maty anio” sy ny hoe “aleo mihinan-kely, toy izay
mandry fotsy”. Raha ireo hetsi-bahoaka ny teto
amin’ny Firenena anefa dia tsy nampoizina avokoa
ny fanoherana nataon’ny Malagasy ireo tsy rariny sy
tsindry natao taminy. Niaina, tsy nanana olana teo
amin’ny ara-tsakafo ny vahoaka nandritra ny Repo-
blika I, ary ambony dia ambony ny fahefa-mividy. Sin-
gam-bolo nandavo ny vositra anefa ny tsy namahana
ny olan’ny mpianatra. Tsy nitsaha-nitotongana ny fa-
ripiainan’ny Malagasy tamin’ny Repoblika II ary tsy
nampoizin’ny fitondrana ny fionganany.  Efa nisy ma-
soandro nihiratra ho an’ny Malagasy ny fitondrana
Ravalomanana Marc kanefa tsy fitiavan-tanindrazana
loatra no nanentana ny mponina sasany teto an-dre-
nivohitra indrindra indrindra, fa ny  fahaizan’ny mpi-
tarika ny hetsika nampilendalenda azy ireo fiainana
tsaratsara kokoa. Amin’izao fotoana izao dia mbola
mampanantena volana ny Malagasy ny filohan’ny Re-
poblika Rajoelina, tsy nisy tanteraka ireny na dia misy
milaza aza fa maro no efa vita, satria herintaona ma-
hery kely sisa dia ho tapitra ny fepotona hiasany vao
hifototra amin’ny fambolena indray ny fampandro-
soana. Toy ny ganagana tsy hary nify ihany izao fi-
tondrana izao kanefa nanakora saka banga. 

Andry Tsiavalona

Volan’ny mpamatsy solika

Misavovona indray ny trosany tokony ho

efain’ny mpitondra

Ny Valosoa sy hadihady

Ny zava-misy any amin’ny Ciscon’i Manandriana, any Ambovombe Centre.

mila ny firaisankinan’ny artista koa
avotsory tsy misy fepetra ninie

Donia
Gabriel Fitahiana: avotsoro tsy misy fepetra Ninie
Donia, artiste niaro ny vahoaka madiniky tsy ho la-
san’ny mpanam-bola ny taniny.
mpanarivo rakoto: fanontaniana : rehefa haninona
kay i Ninie Donia vao ho tsaroan'ny Artistes gasy
hoe namany sy hataony hoe Ramalala? Misy ar-
tistes ve ao Madagasikara mba hitaky ny famoa-
hana azy azafady? Aiza i Firaisan-kina? Sa natoka-
na ho an'i  Wendy Cathalina ihany. Pfff. Misaotra
mamaly.
kelly rja: ny pepeta no mbola mafana sy tsara aro-
vana hozy aloha e, refa haka visa an-tanindrazana
indray any aoriana any ndray mifampi-snob e!
rené kante: artistes zany moa ny anarany KO co-
médie no betsaka dia io hita io e.
marco randrianisa: tsy mahazo visa hanao Ré-
veillon eo a!
Lou-loulah andrianavalonjafy : mbola variana
amin’ny resa-etaveta angamba ny artista sasany.
alison raza: tsy namany aho hoy i Petera.
Josélito Lemirova : de gaga enao...
andry manantena raf : ka misy idiran resaka poli-
tique ony le raha nefa ny mpanankato ao ny IRD,
nef izy TIM ngamba ko !
martial tovonirina : mpanohana fitondrana ny ar-
tiste Gasy dia tsy mahazo manohana Mpanohitra. 
Papan'i Chris : resaka vetaveta no lehibe indrindra
@ firaisan-kinan'ny artistes.
Bozy ranaivo rakotoarisaina : fantatrao ve fa
Pénal ny helok'i Ninie ?
Fabienne Fafah Demette: tsy mahagaga raha tsy
taitra ny artistes any dago letsy à, efa lasa mpanao
politique daholo anie ny ankamaroan’izy ireo ary dia
mamadika palitao rehefa misy prezidà vaovao ... !
Tsy hisy ho sahy hiteny ireo satria efa akaiky koa ny
propagande letsy baina a… 
seheno Lalaina: efa mpanao politika daholo ny ar-
tistes eto Dago, sady amin'izay mpisolelaka an’... i
Andry Rajoelina, ka aza manantena firaisankinan’ny
artiste izany.
Lahatra andriamahatsangy: ka mpanakanto TIM
ka tsss mbola hitady TIM reo fa aleo hanao ihany.
niaina niaina : fa aiza i Rossi sy Tsiliva ary Aniah?
Clémence Rabemananjara : mampalahelo loatra ny
zava-misy.
Chan ria : mpaka rondroniny daholo ny artiste eto
tsy mahagaga.

Mafampana amin’izao fo-
toana ny eo amin’ny ton-
tolon’ny fampianarana
any amin’ny distrikan’i
Manandriana faritra Amo-
ron’i Mania, misy ny fitsi-
pahana ny fanalana ny
lehiben’ny Cisco any an-
toerana. Heverin’ireo ma-
nohana ity lehiben’ny
fari-piadidian’ny fampiab-
narana ity fa nahavita be
teo amin’ny sehatry ny
fampianarana any an-toe-
rana izy, ka tsy tsapa-
han’ny any an-toerana ny
fanalana azy noho ny re-
saka politika. Araka ny
vaovao voaray, olona
mbola tsy tena mpiasam-
panjakana raikitra, tsy
manana traikefa loatra
amin’izany sehatry ny fa-
nabeazana izany ary voa-
laza fa efa ratsy fitantana-
na tamin’ny asany teo
aloha, no hasolo ny lehi-
ben’ny fari-piadidian’ny
fampianarana miasa ao
Ambovombe Centre. Ny
ho lehiben’ny CISCO vao-
vao dia voalaza fa avy
amin’ny TMH, miara-dia
amin’ny antokon’ny fiton-
drana: TGV. Ny mahava-
riana sy mahatsikaiky

amin’ity hetsika any Ma-
nandriana ity, tsy misy
doro "pneu", tsy misy sa-

kan-dàlana, fa fiara maty
no misakana ny varava-
ran’ny biraon’ny CISCO,

tsy hidiran’izay ho sefo
CISCO vaovao.

Stefa

Fiara maty no misakana ny varavarana

misy fitsipahana ny fanalana ny lehiben’ny CisCo

any manandriana

Iza izao no tena V fa loharanon`ny korontana ?

Ry Ingahy Mera tsy misaina fa dia tia mamaly bontana,

Sa ireo olona mivelona amin`ny asa fitaterana,

Nefa dia ailikilika sady tsy omena toerana ?

Iza izao no tena V : ireo tia mampanantena volana,

Nefa hatreto tsy mahomby , tsy mahita vahaolana,

Sa ireo olona mpivarotra efa tena miampanampana,

Nefa indreo mbola takiana volabe mihoapampana ?

Iza izao no tena V: ireo tsisy hatao fa mihalangalana

Manoloana ny fitohanana sy ny faharatsian`ny lalana,

Sa ireo vahoaka tsotra tena tsy mahita tsirony,

Sady mbola tapatapaka na ny rano na ny jirony ?

Iza izao no tena V ? mba mila valiny aza fady:

Ireo akama tsy mahomby  nefa akarina girady,

Sa ireo olona mitokona fa mitaky izay mba zony,

Nefa toa arirariranao mpitondra ery ambony ?

DADAN`i RIANA (07-07-22)

IZA IZAO NO TENA V ?IZA IZAO NO TENA V ?

